
Аннотация 
Мақолада иқтисодиётни модернизациялашнинг аҳамияти ва объектив зарурияти, асосий йўналишлари ва ва

зифалари ёритилган. Шунингдек, Ўзбекистондаги инновацион фаолият, ЯИМ, саноат ва истеъмол маҳсулотлари 
ишлаб чиқариш жараёнлари таҳлил қилинган.

В статье подчеркивается важность и объективная необходимость экономической модернизации. Описаны ос
новные направления и задачи модернизации экономики. Представлен анализ инновационной активности, производ
ства промышленных и потребительских товаров в Узбекистане.

The article emphasizes the importance and objective need for economic modernization. The main directions and tasks of 
modernization of the economy are described. The analysis of innovative activity, production of industrial and consumer goods 
in Uzbekistan is presented.

Дилбар ХОДЖАЕВА, 
Бухоро Давлат университетининг

Сервис соҳаси иқтисодиёти кафедраси
катта ўқитувчиси.

Иºтисодиётни модернизациялаш –  
барºарор иºтисодий ўсиш омили

Модернизация экономики–фактор 
устойчивого экономического роста
Economic modernization is a factor of  

sustainable economic growth

УЎТ:330.34/35

Калит сўзлар: модернизация, иқтисодий ўсиш, диверсификация, инновация, инновацион фаолият, 
рақобатбардошлик, саноат, технология.

Жаҳон хўжалиги ривожланишининг бугунги 
босқичи халқаро иқтисодий алоқаларни кенгайти-
ришни, иқтисодиётни модернизация ва диверсифи-
кация қилишни, ишлаб чиқаришни ташкил этииш-
нинг замонавий шаклларидан фойдаланишни ҳамда 
инновацион фаолликни оширишни тақозо этмоқда.

Халқаро бозорларда рақобат муттасил кучайиб 
бораётган вазиятда иқтисодиётни модернизация-
лаш объектив зарурият даражасига кўтарилмоқда. 
Чунки иқтисодиётни модернизациялаш рақобат-
бардош иқтисодиётни шакллантиришга хизмат қи-
лади. Шунингдек, иқтисодиёт тармоқларида фан 
сиғимкорлиги юқори технологиялардан фойдала-
ниш жараёни кучайиши ҳамда технологик самара-
дорлик эвазига тармоқлар фаолиятини ривожлан-
тириш, инновацион ва инвестицион фаолликни 

ошириш имкониятларини кенгайтиради.
2017–2021 йилларда Ўзбекистон Республи-

касини ривожлантиришнинг бешта устувор 
йўналиши бўйича Ҳаракатлар стратегиясида ҳам 
таркибий ўзгартиришларни чуқурлаштириш, 
миллий иқтисодиётнинг етакчи тармоқларини 
модернизация ва диверсификация қилиш ҳисо-
бига унинг рақобатбардошлигини оширишда 
“ишлаб чиқаришни модернизация қилиш, техник 
ва технологик жиҳатдан янгилаш, ишлаб чиқариш, 
транспорт-коммуникация ва ижтимоий инфрату-
зилма лойиҳаларини амалга оширишга қаратилган 
фаол инвестиция сиёсатини олиб бориш; юқори 
технологияли қайта ишлаш тармоқларини, энг ав-
вало, маҳаллий хомашё ресурсларини чуқур қайта 
ишлаш асосида юқори қўшимча қийматли тайёр 

маҳсулот ишлаб чиқаришни жадал ривожланти-
ришга қаратилган сифат жиҳатидан янги босқичга 
ўтказиш орқали саноатни янада модернизация ва 
диверсификация қилиш” [1] ва бошқа устувор ва-
зифалар белгиланган.

Миллий иқтисодиётни модернизациялаш ва 
ишлаб чиқаришда таркибий ўзгаришлар дастурини 
амалга ошириш орқали барқарор иқтисодий ўсиш-
га эришиш мумкинлиги жаҳон тажрибасида исбот-
ланган. 

Иқтисодиётни модернизациялаш ишлаб чиқа-
ришда илм-фан салмоғини оширишни, яъни уни 
ишлаб чиқаришни ривожлантиришнинг асосий 
кучига айлантириш ва ишлаб чиқаришни оқилона 
бошқаришни ривожлантириш ҳисобига эришила-
ётган иқтисодий такрор ишлаб чиқариш жараёни-
ни жадаллаштиришни таъминлайди.

Илмий адабиётларда иқтисодиётни модерниза-
циялаш, унинг аҳамияти ва асосий йўналишлари 
бўйича турли қарашлар мавжуд. Жумладан, И.Ма-
карова иқтисодиётни модернизация қилишни янги 
манфаатлар, қадриятлар ва устуворликлар тизимига 
мос келадиган, жамиятдаги сифатли ўзгаришларга 
йўналтирилган, инновацион ўзгаришларга асослан-
ган замонавий иқтисодиёт моделини шаклланти-
риш жараёни деб баҳолайди [3]. Бу таъриф орқали 
модернизациянинг ўзига хос бир қатор хусусиятла-
рини, биринчидан, замонавий иқтисодий моделни 
шакллантиришини, иккинчидан, 
инновацион ўзгаришларга асосла-
нишини, учинчидан, жамиятдаги 
қизиқишлар, қадриятлар ва усту-
ворлик тизимига мос келувчи си-
фатли ўзгаришларга олиб келиши-
ни ажратиб кўрсатиш мумкин.

Мамлакатимиз иқтисодчи 
олимларининг илмий ишларида 
ҳам модернизациялашнинг аҳамия-
ти, барқарор иқтисодий ўсишни 
таъминлашда ишлаб чиқаришни 
модернизация қилиш масалалари 
атрофлича ёритилган. Г.Маҳмудова 
ўз тадқиқотларида модернизация-
лаш бир томондан иқтисодиётнинг 
етакчи тармоқларини техник ва 
технологик жиҳатдан янгилашни, сифат жиҳатидан 
такомиллаштиришни, пировардида ишлаб чиқа-
ришни диверсификациялашни назарда тутишини, 
иккинчи томондан инсон омилини тараққий этти-

ришини баён этади [5].
Ҳозир модернизациялаш миллий иқтисоди-

ётнинг турли соҳаларида кенг қўлланилмоқда. 
Иқтисодиётни замонавийлаштириш инновацион 
иқтисодиётни шакллантириш ва иқтисодиётни ди-
версификациялаш жараёнларига боғлиқ бўлади. 
Хориж тажрибаси модернизация миллий ресурс-
лардан ташқари, мамлакатга жалб қилинган хори-
жий инвестициялардан, янги билим ва технология-
лардан бир вақтда фойдаланилган ҳолда амалга 
оширилишини кўрсатди. Индаллосини айтганда, 
модернизациялаш иқтисодиёт рақобатбардошлиги-
ни оширишнинг муҳим воситаси ҳисобланади. 

Иқтисодиётни модернизациялашнинг асосий 
вазифалари тайёрланаётган маҳсулотлар таннарxи-
ни камайтириб, сифатини яхшилаш, янги турдаги 
маҳсулотлар ишлаб чиқаришни кенгайтириш ва 
рағбатлантириш, меҳнат унумдорлигини ошириш, 
ишлаб чиқаришнинг ички ва ташқи турли омиллар 
таъсирига тез мослашувчанлигини оширишдир. Бу 
вазифаларни бажаришда инновация ва инновацион 
фаолиятни ривожлантириш дастуриламал вазифа-
сини ўтайди. Зеро, инновация модернизациянинг 
концептуал асосидир.

Кейинги вақтларда республикамизда амалга 
оширилаётган ижтимоий-иқтисодий ислоҳотларда 
инновация ва инновацион фаолиятни ривожланти-
риш, ҳар томонлама қўллаб-қувватлаш ва рағбатлан-

тириш масалаларига алоҳида эътибор берилмоқда. 
Сабаби, замонавий шароитларда жаҳон фани ва ин-
новацион фаолият ютуқларидан кенг фойдаланиш 
жамият ва давлат ҳаётининг барча жабҳаларини 

1-жадвал.
Корхона ва ташкилотларнинг инновацион фаолияти таҳлили [6]

 2015 й. 2016 й. 2017 й. 2018 й.
Инновациялар жорий қилган 
корxона ва ташкилотлар сони:     

Технологик 894 893 975 982
Маркетинг 14 20 22 17
Ташкилий 27 20 26 25
Жорий қилинган 
инновациялар сони:     

Технологик 1737 1816 1946 2482
Маркетинг 36 51 62 42
Ташкилий 46 39 38 34
Ишлаб чиқарилган 
инновацион маҳсулотлар 
(товарлар, ишлар ва 
xизматлар) ҳажми, млрд. сўм

8023,6 10688,2 18543,3 28871,5

Инновацияларга қилинган 
xаражатлар, млрд. сўм 5528,3 2571,4 4162,3 4707,2

изчил ва барқарор ривожлантиришнинг, мамлакат-
нинг муносиб келажагини барпо этишнинг муҳим 
омили сифатида хизмат қилади. Зеро, Президенти-
миз Шавкат Мирзиёев уқтирганидек, “Халқимиз 
дунёқарашида инновация муҳитини яратиш энг 
муҳим вазифамиздир. Инновация бўлмас экан, ҳеч 
бир соҳада рақобат, ривожланиш бўлмайди” [2]. 

1-жадвал маълумотларидан кўриниб турибдики, 
2015 йилда  инновациялар жорий қилган  ташки-
лот-корxоналар сони 935 тани, 2018 йилга келиб 
1024 тани ташкил этган. Жорий қилинган инно-
вациялар (технологик, маркетинг, ташкилий) сони 
эса 2015 йилда 1819 тага,   2017 йилда 2046 тага, 
2018 йилда эса 2558 тага тенг бўлган.  Ишлаб чиқа-
рилган инновацион маҳсулотлар (товарлар, ишлар 
ва xизматлар) умумий ҳажми 2015 йилда 8023,6 
млрд. сўмни ташкил қилган, 2018 йилда эса бир 
неча бараварга ортиб, 28871,5 млрд. сўмга етган.

ЯИМ ҳажми 2016 йилда 242495,5 млрд. сўмга, 
2019 йилнинг дастлабки 9 ойида 361858,4 млрд. 
сўмга тенглашган. Худди шу даврлар оралиғида 
саноат маҳсулотлари ишлаб чиқариш ҳажми икки 
баробарга ошган. 2016-2018 йилларда истеъмол 
товарлари ишлаб чиқаришнинг умумий ҳажми 
48253,8 млрд. сўмдан 83512,6 млрд. сўмга кўтарил-
ган [6].

Хулласи калом, миллий иқтисодиётнинг барқа-
рорлиги ва самарадорлигига эришиш, уни ривож-
ланган мамлакатлар тараққиёти даражасига олиб 
чиқиш, турли иқтисодий ўзгаришлар, дунё бозори 
конъюнктурасидаги тебранишлар, инқироз ҳо-
латларига нисбатан “чидамлилиги”, мустақил ри-
вожлана олиш имкониятлари ва салоҳияти айнан 
иқтисодиётнинг турли даражали ишлаб чиқариш 
жараёнларидаги туб ислоҳотларга, яъни, модерни-
зациялаш ва уларнинг натижаларига боғлиқдир.

